
Maethu a Chredyd Cynhwysol – y manylion 
 
Rhagymadrodd 
 
Lluniwyd yr wybodaeth a ganlyn i egluro’n fanylach y rheolau arbennig sy’n 
berthnasol i ofalwyr maeth sy’n hawlio Credyd Cynhwysol.  Weithiau, gall gofalwr 
maeth brofi trafferthion â’r Adran Gwaith a Phensiynau (DWP), sy’n gweinyddu 
Credyd Cynhwysol, a’r ganolfan waith leol (drwy’u hyfforddwr gwaith) pobl nad ydynt 
efallai’n deall y rheolau arbennig sy’n berthnasol i ofalwyr maeth oherwydd bod 
maethu’n faes mor arbenigol. 
 
Ysgrifennwyd y rheolau am Gredyd Cynhwysol o fewn deddfau cyfreithiol a 
rheoliadau, ac fe’u heglurir mewn canllawiau ar gyfer llunwyr penderfyniadau yn yr 
Adran Gwaith a Phensiynau o’r enw Cyngor i Lunwyr Penderfyniadau (ADM).  Gall hi 
fynd yn wirioneddol gymhleth a dryslyd, ond mae’r rhain yn gyfeiriadau defnyddiol y 
gallai fod arnoch angen eu dangos i’ch hyfforddwr gwaith sy’n rheoli’ch hawliad i 
Gredyd Cynhwysol i ategu’r rheolau arbennig sydd ar waith ar gyfer gofalwyr maeth. 
 
Beth yw’r ‘rheolau arbennig’ ar gyfer gofalwyr maeth sy’n hawlio Credyd 
Cynhwysol? 
 

• Ni chaiff maethu ei drin fel bod mewn gwaith nac fel hunangyflogaeth. 
Barn yr Adran Gwaith a Phensiynau yw bod gofalwyr maeth yn darparu 
gwasanaeth ac nad ydynt yn gyflogedig nac yn hunangyflogedig fel gofalwyr 
maeth. 
Cyfeiriad ar gyfer hyn yw – Nodyn Briffio Polisi 8 - paragraff 5b 

 

• Diystyrir yr holl daliadau maethu fel incwm.  
Seilir Credyd Cynhwysol ar restr o incymau a gyfrifir yn llawn neu’n rhannol.  Os 
nad yw ffynhonnell incwm ar y rhestr honno, yna fe’i diystyrir.  Nid yw taliadau am 
faethu ar y rhestr honno, ac maent, felly, yn cael eu diystyru fel incwm.  
Cyfeiriadau ar gyfer hyn yw: 
- Deddf Diwygio Lles 2012 - Adran 8(3) 
- Rheoliadau Credyd Cynhwysol 2013 - Rheoliad 66 
- Nodyn Briffio Polisi 8 - paragraff 3b 
 

• Nid oes gan ofalwyr maeth sengl sy’n gofalu am blentyn maeth iau nag un 
flwydd oed ofynion yn gysylltiedig â gwaith, pa beth bynnag.   
Cyfeiriadau ar gyfer hyn yw: 
- Rheoliadau Credyd Cynhwysol 2013 - rheoliad 85 
- Rheoliadau Credyd Cynhwysol 2013 - rheoliad 89 (1)(f) 
- Cyngor i Lunwyr Penderfyniadau J2036  
- Cyngor i Lunwyr Penderfyniadau J2063  

• Mae’n ofynnol i ofalwyr maeth sengl â phlentyn un flwydd oed, ond iau nag 
16 oed, fynychu 'cyfweliadau sy’n canolbwyntio ar waith' yn unig.   
Nid oes ganddynt unrhyw ofynion eraill sy’n gysylltiedig â gwaith tan y bydd y 
plentyn yn cyrraedd 16 oed.  Bydd hi’n ofynnol iddynt wedyn chwilio a bod ar gael 
am waith.     
Cyfeiriadau ar gyfer hyn yw:  
- Rheoliadau Credyd Cynhwysol 2013 - rheoliad 91 
- Deddf Diwygio Lles 2012 - adran 20 
- ADM J2036 a J2037 
- ADM J2063 
- ADM J2108 
 
- Diffinnir plentyn fel, 'Person yw plentyn nad yw wedi cyrraedd 16 mlwydd oed' 
(mae CThEM yn defnyddio’r diffiniad hwn ar gyfer Budd-dal Plant (ni all gofalwyr 
maeth, cofiwch, hawlio Budd-dal Plant dros unrhyw blentyn maeth y maent yn 
gofalu amdano) ac mae’r Adran Gwaith a Phensiynau wedi mabwysiadu’r un 
diffiniad). 
 

• Mae’n rhaid i gyplau sy’n ofalwyr maeth enwebu 'gofalwr arweiniol'.   
Nid yw’n ofynnol i’r gofalwr maeth arweiniol mewn cartref yn gyffredinol chwilio am 
waith fel amod o gael budd-dal, ym mhob achos lle mae’r plentyn yn iau nag 16 
oed, ac mewn rhai achosion hyd at eu 18fed pen-blwydd.   
Cyfeiriadau ar gyfer hyn yw:     
- Rheoliadau Cyffredinol Credyd Cynhwysol - rheoliadau 85 ac 86 
- Cyngor i Lunwyr Penderfyniadau J2036 
- Cyngor i Lunwyr Penderfyniadau J2037 
- Cyngor i Lunwyr Penderfyniadau J2063 

 

• Mae gan y gofalwr maeth arall yr holl ofynion sy’n gysylltiedig â gwaith sy’n 
berthnasol yn ei amgylchiadau ef/hi. 
h.y. chwilio am waith os yw’n ddi-waith, profi bod ganddynt ond gallu cyfyngedig i 
weithio os ydynt yn methu â gweithio oherwydd afiechyd. 
Cyfeiriadau ar gyfer hyn yw: 
- Cyngor i Lunwyr Penderfyniadau J2111 
- Cyngor i Lunwyr Penderfyniadau J2120 
- Cyngor i Lunwyr Penderfyniadau J2021 

 

• Caniateir i ofalwr maeth sengl neu arweiniol (os yw’n rhan o gwpl) sydd 
rhwng lleoliadau gyfnod parhaus a di-dor o wyth wythnos cyn y bydd 
gofynion llawn chwilio ac argaeledd am waith yn weithredol, cyn belled â'u 
bod yn dangos tystiolaeth o fwriad i barhau i faethu.   
Cyfeiriadau ar gyfer hyn yw: 
- Rheoliadau Credyd Cynhwysol 2013 - rheoliad 91 
- Cyngor i Lunwyr Penderfyniadau J2108(5)(5.1)(5.2) 
 

• Pan fo gofalwr maeth yn gofalu am blentyn maeth sy’n 16 neu’n 17 oed ac 
sydd angen gofal amser llawn. 

Mewn amgylchiadau eithriadol a lle mae yna dystiolaeth* bod y gofalwr maeth ond 
yn gorfod cymryd rhan mewn cyfweliadau sy’n canolbwyntio ar waith a dim 
gofynion eraill sy’n gysylltiedig â gwaith tan y bydd y plentyn yn cyrraedd 18 oed 
neu tan y bydd y lleoliad yn gorffen, pa un bynnag a ddaw gyntaf.   
 
Cyfeiriadau ar gyfer hyn yw: 
- Rheoliadau Credyd Cynhwysol 2013 - rheoliad 91(2)(b)  
- Cyngor i Lunwyr Penderfyniadau J2108(3) 
 
- Diffinnir 'person ifanc cymwys' fel 'person sy’n 16 oed neu hŷn ond sy’n iau nag 
20 oed ac sydd mewn addysg amser llawn nad yw’n addysg uwch' (mae CThEM 
yn defnyddio’r diffiniad hwn ar gyfer Budd-dal Plant (ni all gofalwyr maeth, cofiwch, 
hawlio Budd-dal Plant dros unrhyw berson ifanc maeth y maent yn gofalu amdano) 
ac mae’r Adran Gwaith a Phensiynau wedi mabwysiadu’r un diffiniad).  
 

• Pan fo cwpl sy’n ofalwyr maeth yn gofalu am blentyn neu blant maeth sydd 
angen gofal amser llawn gan y ddau ofalwr maeth.  
Mewn amgylchiadau eithriadol a lle mae yna dystiolaeth* bod y ddau ofalwr maeth 
ond yn gorfod cymryd rhan mewn cyfweliadau sy’n canolbwyntio ar waith a dim 
gofynion eraill sy’n gysylltiedig â gwaith.   
Cyfeiriadau ar gyfer hyn yw: 
- Rheoliadau Credyd Cynhwysol 2013 - rheoliad 91(2)© 
- Cyngor i Lunwyr Penderfyniadau J2108(3.2) 
 
 

*Nid oes yna restr derfynol o dystiolaeth a fernir sy’n dderbyniol; mae hyn yn 
caniatáu y bydd yna hyblygrwydd yn hytrach na’i fod yn gyfyngol.  Bydd penderfynwr 
o’r Adran Gwaith a Phensiynau yn defnyddio’r dystiolaeth sydd ar gael (fel a 
ddarperir gan y gofalwr maeth) i benderfynu p’un a yw’r gofalwr wedi dangos digon o 
dystiolaeth bod anghenion gofal o’r fath fel y byddai’n afresymol disgwyl y gofalwr 
maeth fod yn gallu gweithredu gofynion sy’n gysylltiedig â gwaith.  Darn allweddol o 
dystiolaeth y gallai gofalwr maeth ei ddarparu yw rhywbeth yn ysgrifenedig gan eu 
gwasanaeth maethu sy’n datgan na all y gofalwr weithio, ynghyd â’r rhesymau.. 
 
Gweler cyfeiriadau’r Ddeddf gyfreithiol, rheoliadau a chanllawiau ADM yn llawn ar 
ddiwedd y daflen wybodaeth hon, os gwelwch yn dda.  
 
Beth yw cyfweliadau sy’n canolbwyntio ar waith? 
 
Mae llawer o ofalwyr maeth sengl, neu ‘ofalwr arweiniol’ os yw’n rhan o gwpl, sy’n 
hawlio Credyd Cynhwysol yn debygol o ddod o dan y categori lle mae’n ofynnol iddynt 
fynychu ‘cyfweliadau sy’n canolbwyntio ar waith’ o bryd i’w gilydd yn unig, ac nid oes 
ganddynt unrhyw ofynion eraill yn gysylltiedig â gwaith.      
 
Yn achos y gofalwyr maeth hyn, mae’r cyfweliadau o bryd i’w gilydd sy’n canolbwyntio 
ar waith yn fwy o ddefod, rhyw fath o weithred ticio blychau.  Mae ar y Ganolfan Waith 
eisiau cynnal cysylltiad â’r gofalwr maeth a pheidio â cholli cysylltiad â nhw yn llwyr, 
rhag ofn y bydd eu gorchwyl maethu’n gorffen ac i helpu i’w paratoi am waith, ond nid 
yw fel ‘llofnodi’ fel di-waith.  Os yw’ch hyfforddwr yn y Ganolfan Waith yn dweud 
wrthych fod yn rhaid ichi chwilio am waith arall tra bod gennych blentyn mewn lleoliad, 
mae’n anghywir! 

Mae staff Canolfannau Gwaith yr Adran Gwaith a Phensiynau wedi arfer ag ymdrin â 
rhieni y disgwylir iddynt chwilio am waith pan fo’r ieuengaf o’u plant dibynnol eu hunain 
y cyrraedd tair oed, ac efallai nad ydynt yn sylweddoli neu’n amgyffred y cysyniad o’r 
rheolau arbennig sy’n berthnasol i ofalwyr maeth, trwy’r hyn dim ond unwaith y mae’u 
plentyn maeth ieuengaf yn cyrraedd 16 mlwydd oed, neu o bosibl hyd yn oed yn hŷn 
mewn amgylchiadau eithriadol (fel a restrir uchod) y mae’n ofynnol iddynt chwilio am 
waith.  
 
Beth sy’n digwydd petai fy lleoliad maeth yn gorffen, a fyddai’n rhaid imi wedyn 
chwilio am waith? 
 

Os yw’ch lleoliad maeth yn gorffen ac nad oes gennych unrhyw blant maeth yn rhagor 
mewn lleoliad sy’n iau nag 16 mlwydd oed, neu blant dibynnol eich hun sy’n iau na 
thair blwydd oed, byddech wedyn yn ddarostyngedig i ofynion chwilio am waith.  Fodd 
bynnag, mae yna reol arbennig sy’n berthnasol i ofalwyr maeth, a honno yw y 
caniateir cyfnod o 8 wythnos ichi o’r adeg pan fo’ch lleoliad wedi gorffen lle na 
fyddwch yn ddarostyngedig i ofynion chwilio am waith.  Mae’r ffenestr 8 wythnos hon 
yn cymryd i ystyriaeth bod y gofalwr maeth yn aros am leoliad arall.  Os ydych yn dal 
heb leoliad newydd ar ôl yr 8 wythnos, byddwch yn ddarostyngedig i ofynion chwilio 
am waith.    
 
Beth y gallaf ei wneud os dywedir wrthyf fod yn rhaid imi chwilio am waith arall 
tra bod gennyf blentyn maeth mewn lleoliad neu os ydwyf rhwng lleoliadau (hyd 
at 8 wythnos)? 
 
Byddem yn eich cynghori i siarad â’ch hyfforddwr gwaith Credyd Cynhwysol am hyn, 
ac efallai y bydd arnoch angen nodi’n llawn o’r rheoliadau a’r canllawiau ADM.  Gallai 
hi fod yn haws ichi ddangos y daflen wybodaeth hon iddynt. 
 
A oes yn rhaid imi ddatgan fy nhaliadau maethu ar unrhyw ffurflen hawlio 
Credyd Cynhwysol, o ystyried eu bod am gael eu diystyru’n llwyr fel 
incwm/enillion? 
 
Oes, rydych yn dal i orfod datgan yr holl daliadau maethu rydych yn eu cael o’ch 
gwasanaeth maethu ar unrhyw ffurflen/hawliad Credyd Cynhwysol, ond mae’n rhaid 
eu diystyru’n llawn wrth gyfrifo maint y dyfarniad Credyd Cynhwysol a gewch.  
 
Beth y gallaf ei wneud os nad yw fy nhaliadau maethu yn cael eu diystyru’n 
gywir fel incwm/enillion?   
 
Os yw’r Adran Gwaith a Phensiynau yn anghywir wrth gymryd eich taliadau maethu i 
ystyriaeth fel incwm/enillion, bydd arnoch angen rhoi hyn yn eich dyddlyfr fel y gallwch 
ei grybwyll wrth eich hyfforddwr gwaith a wna ymchwilio i hyn.  Efallai y byddech yn ei 
ganfod yn ddefnyddiol dangos y daflen wybodaeth hon iddynt. 
 
Ble y gallaf gael rhagor o gyngor arbenigol am Gredyd Cynhwysol? 
 
Er bod Llinell Faethu Cymru’n deall am y rheolau arbennig ar gyfer gofalwyr maeth, 
nid ydym yn gynghorwyr arbenigol ar fudd-daliadau lles.  Gallech ei chanfod yn fuddiol 
cysylltu â’r mannau ganlyn am fwy o wybodaeth:  

Llinell gymorth Credyd Cynhwysol ar 0800 328 5644, sy’n agored o ddydd Llun i 
ddydd Gwener, o 8yb tan 6yh. 
 
Llinell Cymorth i Hawlio Credyd Cynhwysol Cyngor ar Bopeth Cymru: 08000 241 
220  
sydd ar gael o 8yb tan 6yh, o ddydd Llun i ddydd Gwener 
https://www.citizensadvice.org.uk/about-us/contact-us/contact-us/help-to-claim/  
 
Gall y cynghorwyr Cymorth i Hawlio eich helpu gyda chamau cynnar eich hawliad am   
Gredyd Cynhwysol.  Gallwch siarad â nhw ar y ffôn, ar-lein ar ‘chatbox’ neu wyneb yn 
wyneb.   
 
Gall eu cynghorwyr eich helpu i: 

• canfod a allwch gael Credyd Cynhwysol 

• cwblhau’r cais am Gredyd Cynhwysol  

• paratoi ar gyfer eich apwyntiad cyntaf yn y Ganolfan Waith  

• gwirio bod eich taliad cyntaf yn gywir.   
 

Cyngor  
Mae Llinell Faethu Cymru, a ariannir gan Lywodraeth Cymru, yn darparu llinell 
gynghori gyhoeddus am ddim, sy’n darparu gwybodaeth am bob agwedd o ofal 
maeth, yn cynnwys treth ac yswiriant gwladol, budd-daliadau, lwfansau ac yswiriant.  
Mae hefyd yn cynnwys cymorth cyfrinachol, yn cynnwys i’r rheiny sy’n wynebu honiad, 
neu a all fod yn pryderu am gynllun gofal, neu sy’n ansicr ynglŷn â’r ddeddfwriaeth a’r 
canllawiau yn ymwneud â gofal maeth yng Nghymru.   

 

• Ffoniwch ni ar 0800 316 7664 o 9.30yb - 12.30yp o ddydd Llun i ddydd Gwener. 
Os ydych yn ffonio ar adeg arall, gadewch neges, os gwelwch yn dda, a bydd 
rhywun yn eich ffonio yn ôl cyn gynted ag y bo modd. 

• Gallwch anfon e-bost atom yn fosterlinewales@fostering.net 
 

Mae Turn2Us yn elusen sy’n darparu gwybodaeth am fudd-daliadau (ond nid cyngor 
am fudd-daliadau unigol) 0808 802 2000.  
Mae ganddynt hefyd adran benodedig ar gyfer gofalwyr maeth: 
https://www.turn2us.org.uk/Benefit-guides/Foster-carers-and-benefits/What-is-a-
foster-carer 
 

Gwybodaeth Ychwanegol: Deddfau, rheoliadau a chanllawiau ADM  
 
Cyngor i Lunwyr Penderfyniadau (ADM) 
https://www.gov.uk/government/publications/advice-for-decision-making-staff-guide 
 
J2036  
Rhiant maeth cyfrifol    
Mewn perthynas â phlentyn, mae rhiant maeth cyfrifol yn golygu: 
1. person sydd yn unig riant maeth i’r plentyn hwnnw, neu  
2. person sy’n aelod o gwpl lle 
    2.1 mae’r cwpl yn rhieni maeth mewn perthynas â’r plentyn hwnnw, a 
    2.2 mae’r person wedi’i enwebu gan y cwpl ar y cyd fel y rhiant maeth cyfrifol.    
 

about:blank
about:blank
about:blank
about:blank
about:blank
about:blank

J2037 
Gofalwr cyfrifol a rhiant maeth cyfrifol – cyplau ac enwebiadau 
Gall hawlwyr ar y cyd enwebu pa un ohonynt y gellir ei ystyried fel naill ai’r: 
1. gofalwr cyfrifol, neu’r  
2. rhiant maeth cyfrifol. 
(Rheoliadau Credyd Cynhwysol, rheoliad 86(1)) 
 
J2063 
Rhieni maeth 
Ni ellir gosod gofynion sy’n gysylltiedig â gwaith ar hawlydd sy’n rhiant maeth cyfrifol 
i blentyn sy’n iau nag un flwydd oed.  (Rheoliadau Credyd Cynhwysol, rheoliad 
89(1)(f)). 

J2108  
Pwy sy’n ddarostyngedig i ofyniad cyfweliad sy’n canolbwyntio ar waith yn 
unig? 
Hawlwyr sy’n: 
1. ofalwr cyfrifol am blentyn un flwydd oed (1), neu’r 
2. rhiant maeth cyfrifol am blentyn sydd o leiaf un flwydd oed (2), neu 
 
 
3. sy’n rhiant maeth cyfrifol i berson ifanc cymwys, a byddai’n afresymol i’r hawlydd 
gydymffurfio â  
    3.1 gofyniad i chwilio am waith, neu 
    3.2 ofyniad i fod ar gael am waith oherwydd bod gan y person ifanc anghenion gofal 
(3), neu 
4. mae’n rhiant maeth (ond nid y rhiant maeth cyfrifol) i blentyn neu i berson ifanc 
cymwys, a byddai’n afresymol i’r hawlydd gydymffurfio â 
    4.1 gofyniad i chwilio am waith, neu 
    4.2 ofyniad i fod ar gael am waith oherwydd bod ar y plentyn neu’r person ifanc 
hwnnw anghenion gofal (4), neu’n 
5. rhiant maeth nad  
    5.1 oes ganddo blentyn neu berson ifanc cymwys wedi’i leoli gyda nhw ond sy’n 
bwriadu gwneud, ac 
    5.2 sydd o fewn wyth wythnos o fod wedi dod o fewn 2., 3. neu 4. (5), neu 
6. sydd wedi dod yn ofalwr sy’n gyfaill neu sy’n deulu mewn perthynas â phlentyn 
    6.1 o fewn y 12 mis diwethaf, ac y nhw 
    6.2 yw’r gofalwr cyfrifol am y plentyn (6) 
          ac sy’n ddarostyngedig i gyfweliad sy’n canolbwyntio ar waith yn unig.   
 
Nodwch: Yn 3. a 4., mae hyn yn cynnwys lle y byddai’r gofyniad i chwilio am waith ac 
argaeledd i weithio yn gyfyngedig (7). 
1. Deddf Diwygio Lles 12, adran 20(1)(a) 
2. rheoliad 91(2)(a) 
3. Deddf Diwygio Lles 12, adran 17(4) & 18(3); Rheoliadau CC, rheoliad 91(2)(b) 
4. Deddf Diwygio Lles 12, adran 17(4) & 18(3); Rheoliadau CC, rheoliad 91(2)(c) 
5. rheoliad 91(2)(d) 
6. rheoliad 91(2)(e) 
7. rheoliad 91(2)(b) & (c) 
  
J2111  
Hawlwyr sy’n ddarostyngedig i ofyniad i baratoi ar gyfer gwaith a chyfweliad 
sy’n canolbwyntio ar waith.  
Hawlwyr: 
1. na ddônt o fewn y: 

1.1 grŵp gofynion sy’n gysylltiedig â gwaith, neu 
1.2 grŵp gofyniad cyfweliad sy’n gysylltiedig â gwaith yn unig, ac 

 
2. sydd: 

2.1 â Gallu Cyfyngedig i Weithio (Deddf Diwygio Lles 12, adran 21(1)), neu 
2.2 y nhw yw’r gofalwr cyfrifol am blentyn dwyflwydd oed  

     sy’n ddarostyngedig i ofyniad paratoi ar gyfer gwaith (Deddf Diwygio Lles 12, adran 
21(1)(aa)) 

Nodwch:   I gael arweiniad ynglŷn â’r hyn y mae’n rhaid ei nodi ar gyfer gofyniad 
paratoi ar gyfer gwaith iddo gael ei orfodi’n ddilys, gweler y canllaw yn ADM Pennod 
k1 (Sancsiynau - egwyddorion cyffredinol), yn neilltuol, y canllaw ynglŷn ag 
egwyddorion cyfraith gyhoeddus tegwch yn K1151 et seq. 
 
J2108  
Pwy sy’n ddarostyngedig i ofyniad cyfweliad sy’n canolbwyntio ar waith yn 
unig?   
Hawlwyr sy’n: 
1. rhiant maeth: 

1.1 nad oes ganddo blentyn neu berson ifanc cymwys wedi’i leoli â nhw ond sy’n 
bwriadu gwneud hynny, ac  
2.2 sydd o fewn wyth wythnos o ddod o fewn 2., 3. neu 4 (rheoliad 91(2)(d)) 

 
J2120 
Hawlwyr sy’n ddarostyngedig i bob gofyniad sy’n gysylltiedig â gwaith.  
Hawlydd na ddaw o fewn y: 
1. grŵp dim gofynion sy’n gysylltiedig â gwaith, neu 
2. grŵp gofynion cyfweliad sy’n canolbwyntio ar waith yn unig, neu 
3. grŵp cyfweliad sy’n canolbwyntio ar waith a pharatoi ar gyfer gwaith a ddaw o fewn 

grŵp yr holl ofynion sy’n gysylltiedig â gwaith (Deddf Diwygio Lles 12, adran 22(1)) 
 
Deddf Diwygio Lles 2012 
https://www.legislation.gov.uk/ukpga/2012/5/section/8 
 
Adran 8(3): 
(3) Y symiau i’w didynnu yw:   
(a) swm o ran incwm a enillwyd a gyfrifwyd yn y modd rhagnodedig (a all gynnwys 
lluosi rhywfaint neu’r cyfan o’r incwm a enillwyd yn ôl canran ragnodedig), a 
(b) swm o ran incwm nas enillwyd a gyfrifwyd yn y modd rhagnodedig (a all gynnwys 
lluosi rhywfaint neu’r cyfan o’r incwm nas enillwyd yn ôl canran ragnodedig). 
(Mae adran 8 yn nodi sut y bydd swm y Credyd Cynhwysol y mae hawlydd yn ei 
dderbyn yn cael ei gyfrifo.  I bob hawlydd, mae yna “swm uchaf” sydd wedi’i ffurfio o’r 
gwahanol elfennau (a amlinellir yn fanylach yn adrannau 9 i 12).  Gellir wedyn 
didynnu symiau o’r swm uchaf hwn o ran incwm a enillwyd sydd gan hawlydd, megis 
cyflog, ac incwm nas enillwyd, megis incwm pensiwn.  Bydd rheoliadau’n rhagnodi 
sut y caiff incwm ei gyfrifo a’i ystyried ar gyfer Credyd Cynhwysol.  Mae paragraff 4 
Atodlen 1 yn cynnwys rhagor o ddarpariaethau ynglŷn â chyfrifo incwm a chyfalaf.  O 
dan Gredyd Cynhwysol, caiff incwm a enillwyd ac nas enillwyd eu trin yn wahanol.) 
 
Hawlwyr Adran 20 sy’n ddarostyngedig i ofynion cyfweliad sy’n gysylltiedig â gwaith 
yn unig: 
(1) Daw hawlydd o dan yr adran hon os   
(a) yr hawlydd yw’r gofalwr cyfrifol am blentyn sydd o leiaf 1 flwydd oed ac sy’n iau 
nag oedran rhagnodedig (na ddylid fod yn llai na 3), neu 
(b) mae’r hawlydd o ddisgrifiad rhagnodedig. 
(2) Gall yr Ysgrifennydd Gwladol, yn ddarostyngedig i’r Rhan hon, osod gofyniad 
cyfweliad sy’n gysylltiedig â gwaith ar hawlydd sydd yn yr adran hon. 
(3) Ni all yr Ysgrifennydd Gwladol osod unrhyw ofyniad arall sy’n gysylltiedig â 
gwaith ar hawlydd a ddaw o fewn yr adran hon (a lle mae hawlydd yn dod o fewn yr 
adran hon, mae unrhyw ofyniad arall sy’n gysylltiedig â gwaith a oedd yn flaenorol yn 
berthnasol i’r hawlydd yn darfod â bod yn effeithiol). 

Rheoliadau’r Credyd Cynhwysol 2013 
https://www.legislation.gov.uk/uksi/2013/376/contents/made 
 

• Rheoliad 66  
Beth a gynhwysir mewn incwm nas enillwyd? 

• 66. (1) Mae incwm unrhyw berson nas enillwyd yn unrhyw incwm sydd ganddynt, 
yn cynnwys incwm y person, a chaiff ei drin fel yn ôl rhinwedd rheoliad 74 (incwm 
tybiannol nas enillwyd), a ddaw o fewn y disgrifiadau a ganlyn… caiff nifer o 
ddisgrifiadau wedyn eu rhestru.  Nid yw taliadau am faethu ar y rhestr honno, a 
chânt felly eu diystyru fel incwm).   
 

• Rheoliad 85 
Ystyr termau yn gysylltiedig â gofalwyr 
85.  Yn y Bennod hon: 
Mae ‘gofalwr perthnasol’ yn golygu: 
(a) rhiant plentyn nad yw’n ofalwr cyfrifol, ond sydd â chyfrifoldebau gofal am y 
plentyn, neu 
(b) berson sydd â chyfrifoldebau gofalu am berson sydd â nam corfforol neu feddyliol, 
ac mae   
‘rhiant maeth cyfrifol’ mewn perthynas â phlentyn yn golygu person sydd yn unig riant 
maeth mewn perthynas â’r plentyn hwnnw, neu, yn achos cwpl y mae’r ddau ohonynt 
yn rhieni maeth mewn perthynas â’r plentyn hwnnw, yr aelod a enwebir ganddynt yn 
unol â rheoliad 86. 
 

• Rheoliad 86 
Enwebu gofalwr cyfrifol a rhiant maeth cyfrifol.    
 
(1)  Mae’r rheoliad hwn yn gwneud darpariaeth ar gyfer enwebu’r gofalwr cyfrifol 

neu’r rhiant maeth cyfrifol sy’n gysylltiedig â phlentyn. 
 
(2)  Dim ond un o hawlwyr ar y cyd y gellir ei enwebu fel gofalwr cyfrifol neu riant 

maeth cyfrifol.   
 
(3)  Mae’r enwebiad yn berthnasol i’r holl blant, lle mae yna fwy nag un plentyn, y 

mae un o’r ddau hawlydd ar y cyd yn gyfrifol amdano. 
 
(4)  Gall hawlwyr ar y cyd newid pa aelod a enwebir:    
 

(a) unwaith mewn cyfnod o 12 mis, gan ddechrau o ddyddiad yr enwebiad 
blaenorol, neu 
(b) ar unrhyw adeg lle mae’r Ysgrifennydd Gwladol yn ystyried bod yna newid 
wedi bod mewn amgylchiadau sy’n berthnasol i’r enwebiad. 

 

• Rheoliad 89 
Hawlwyr sy’n ddarostyngedig i ofynion sy’n gysylltiedig â dim gwaith. 
 
(1)  Daw hawlydd o fewn adran 19 y Ddeddf (hawlwyr sy’n ddarostyngedig i ofynion 

sy’n gysylltiedig â dim gwaith) os  
(f) yr hawlydd yw’r rhiant maeth cyfrifol am blentyn iau nag 1 flwydd oed. 

 

• Rheoliad 91 

about:blank

Hawlwyr sy’n ddarostyngedig i ofynion cyfweliad sy’n gysylltiedig â gwaith yn unig. 
 
(1)  Er dibenion adran 20(1)(a) y Ddeddf (yr hawlydd yw’r gofalwr cyfrifol am 

blentyn sydd o leiaf 1 flwydd oed ac yn iau nag oed rhagnodedig), yr oed 
rhagnodedig yw 5.  

 
(2)  Daw hawlydd o dan adran 20 y Ddeddf os:   

(a) yr hawlydd yw’r rhiant maeth cyfrifol mewn perthynas â phlentyn sy’n 
o leiaf 1 flwydd oed; 
(b) yr hawlydd yw’r rhiant maeth cyfrifol mewn perthynas â pherson ifanc 
cymwys, ac mae’r Ysgrifennydd Gwladol yn fodlon bod gan y person 
ifanc cymwys anghenion gofal fyddai’n ei gwneud hi’n afresymol mynnu 
bod yr hawlydd yn cydymffurfio â gofyniad i chwilio am waith neu ofyniad 
i fod ar gael ar gyfer gwaith, yn cynnwys petai’r cyfryw ofyniad wedi’i 
gyfyngu, yn unol ag adran 17(4) neu 18(3) y Ddeddf;    
(c) yw’r hawlydd yn rhiant maeth, ond nid ef yw’r rhiant maeth cyfrifol, 
mewn perthynas â phlentyn neu berson ifanc cymwys, ac mae’r 
Ysgrifennydd Gwladol yn fodlon bod gan y plentyn neu’r person ifanc 
cymwys anghenion gofal fyddai’n ei gwneud hi’n afresymol mynnu bod yr 
hawlydd yn cydymffurfio â gofyniad i chwilio am waith neu ofyniad i fod 
ar gael ar gyfer gwaith, yn cynnwys petai’r cyfryw ofyniad wedi’i gyfyngu, 
yn unol ag adran 17(4) neu 18(3) y Ddeddf; 
(ch) yw’r hawlydd wedi dod o fewn is-baragraff (a), (b) neu (c) yn yr 8 
wythnos diwethaf, ac nad oes ganddo blentyn neu berson ifanc cymwys 
wedi’i leoli gydag ef ar hyn o bryd, ond mae’n disgwyl ailddechrau bod yn 
rhiant maeth, neu    
(d) mae’r hawlydd wedi dod yn ofalwr sy’n gyfaill neu’n deulu mewn perthynas 
â phlentyn yn y 12 mis diwethaf ac ef hefyd yw’r gofalwr cyfrifol mewn 
perthynas â’r plentyn hwnnw. 

 
(3)  Ym mharagraff (2)(e), golyga ‘gofalwr sy’n gyfaill neu’n deulu’ berson sy’n 

gyfrifol am blentyn ond nad ef yw rhiant neu lys-rhiant y plentyn, ac mae wedi 
dechrau gofalu am y plentyn yn yr amgylchiadau a ganlyn: 
(a) nid oes gan y plentyn riant neu mae ganddo rieni sy’n methu â gofalu am y 
plentyn, neu 
(b) mae’n debygol y byddai’r plentyn fel arall yn derbyn gofal gan awdurdod 
lleol oherwydd pryderon mewn perthynas â lles y plentyn. 
 

Nodyn Briffio Polisi 8 Credyd Cynhwysol ar gyfer gofalwyr maeth 
 
1.  Amcanion craidd 
  
a)  Dylai’r gyfundrefn fudd-daliadau gynnig cymorth priodol i ofalwyr maeth i 

ganiatáu iddynt gyflawni rôl gymdeithasol werthfawr neilltuol.  Mae’r rôl hon yn 
wahanol i rôl yr hawlwyr sy’n rhieni a rôl y rheiny sy’n cymryd rhan yn y 
farchnad lafur - ac o ganlyniad, mae’n iawn fod gofalwyr maeth yn cael eu trin 
yn wahanol i’r grwpiau hyn.  Mae hyn yn gweddu pan fo hawlydd wedi’i 
gymeradwyo’n gyfreithiol fel gofalwr maeth, ac mae’n darparu gofal maeth 
drwy drefniant ag awdurdod lleol neu sefydliad gwirfoddol.   
 

b)  Mae dyfodiad Credyd Cynhwysol yn cynnig y cyfle i greu cyfundrefn sy’n rhoi 
ystyriaeth i anghenion amrywiol a chymhleth gofalwyr maeth – ac sydd hefyd 

yn deg a chyson.  Credwn y dylai’r gyfundrefn hon hefyd adlewyrchu 
egwyddor allweddol Credyd Cynhwysol, sef y dylai hi fod yn ofynnol i hawlwyr 
dderbyn gwaith lle mae’u hamgylchiadau’n caniatáu.  

2.  Hanes  
  
a)  Mae’r ffordd y caiff gofalwyr maeth eu trin yn y gyfundrefn fudd-daliadau yn 

gymhleth.  Gall gofalwyr maeth ddewis: 
i) Naill ai cael eu trin fel hunangyflogedig a hawlio Credydau Treth Gwaith, yn 
gyffredinol tan y bydd eu plentyn maeth ieuengaf yn cyrraedd 18 oed.  Caiff 
unrhyw incwm a delir o ran maethu (hyd at uchafswm o £10,000 am bob 
preswyliad, ynghyd â £200 yr wythnos am bob plentyn iau nag 11 oed, a £250 
yr wythnos am bob plentyn 11 oed neu hŷn) ei ddiystyru er dibenion cyfrifo 
hawl, ac nid oes ar hawlwyr angen bodloni unrhyw amodau sy’n gysylltiedig â 
gwaith.   
 
ii) Neu, i hawlio budd-daliadau di-waith a delir gan yr Adran Gwaith a 
Phensiynau.  Eto, caiff unrhyw incwm a delir o ran maethu ei ddiystyru.  Fodd 
bynnag, yn dibynnu ar eu hamgylchiadau ac oed y plentyn y maent yn gofalu 
amdano, gall fod gan ofalwr maeth hawl i Gymhorthdal Incwm, Lwfans 
Cyflogaeth a Chymorth, neu Lwfans Ceisio Gwaith – mae gan bob un ohonynt 
wahanol drefnau amodau. 
 

b)  Gall unig ofalwyr maeth hawlio Cymhorthdal Incwm ond cânt eu trin yn 
wahanol i unig rieni.  Tra bod unig rieni wedi bod yn ddarostyngedig i 
newidiadau sy’n mynnu eu bod ar gael ar gyfer gwaith ar adeg sy’n gynyddol 
gynharach, mae unig ofalwyr maeth, yn cynnwys y rheiny sydd hefyd yn unig 
rieni, yn parhau i fod â hawl i Gymhorthdal Incwm tan y bydd y plentyn maeth 
y maent yn gofalu amdano yn cyrraedd 16 oed.  

 
3.  Cynigion polisi allweddol: Dyfarnu Credyd Cynhwysol a thrin incwm 
 
 
a)  Yn y gyfundrefn fudd-daliadau gyfredol, caiff y lwfansau a’r ffioedd a 

dderbynnir gan ofalwyr maeth yn dâl am faethu eu diystyru’n llwyr er dibenion 
cyfrifo hawl i fudd-daliadau a delir gan yr Adran Gwaith a Phensiynau a 
ChThEM.  Er dibenion cyfrifo budd-daliadau sy’n gysylltiedig ag incwm, ni 
chynhwysir gofalwyr maeth yn yr asesiad o fudd-daliadau.  

  
b)  Bydd yr un egwyddorion yn berthnasol gyda Chredyd Cynhwysol.  Nid oes 

yna gynlluniau i newid y diystyru hwn ar lwfansau a ffioedd maethu pan 
gyflwynir Credyd Cynhwysol.  Ni chymerir y taliadau hyn i ystyriaeth fel 
enillion neu incwm, ac ni fydd p’un a yw gofalwr maeth yn derbyn y cyfryw 
daliadau yn effeithio ar faint o Gredyd Cynhwysol y mae ganddynt hawl iddo.  

 
4.  Cynigion polisi allweddol: amodoldeb  
 
a)  Fodd bynnag, er mwyn diwallu’n hamcanion craidd, cynigiwn gyfres o 

newidiadau i’r drefn amodoldeb o dan Gredyd Cynhwysol. 
 
b)  Bydd rheoliadau o dan Gredyd Cynhwysol yn darparu bod:   
 

i) Tra bod ganddynt blentyn mewn lleoliad, bydd gofalwr maeth sengl yn dod o 
fewn y grŵp, yn ddarostyngedig i ofyniad cyfweliad sy’n canolbwyntio ar waith 
yn unig, tan y bydd y plentyn maeth yn eu gofal yn cyrraedd 16 oed.  Bydd 

hi’n ofynnol i gwpl maethu enwebu gofalwr arweiniol, a gaiff ei drin yn yr un 
ffordd.  
 
ii) Daw’r aelod arall o gwpl maethu o fewn y grŵp sy’n ddarostyngedig i bob 
gofyniad sy’n gysylltiedig â gwaith, gyda gofynion chwilio ac argaeledd am 
waith yn cael eu gosod, yn unol â gallu unigol y person hwnnw i weithio. 
 
iii) Mewn amgylchiadau eithriadol, lle mae yna dystiolaeth bod gan blentyn 
maeth 16-17 mlwydd oed anghenion gofal profadwy megis bod arnynt angen 
gofal amser llawn, yna bydd gofalwr maeth sengl neu enwebedig ond yn 
ofynnol i gymryd rhan mewn cyfweliadau sy’n canolbwyntio ar waith, tan y 
bydd y plentyn yn ymadael â gofal (naill ai’n cyrraedd 18 oed, neu mae’r 
lleoliad yn gorffen). 
 
iv) Mewn amgylchiadau eithriadol, lle mae yna dystiolaeth bod gan blentyn 
maeth anghenion gofal profadwy i’r fath raddau y mae arnynt angen gofal 
amser llawn gan ddau oedolyn, yna bydd y ddau aelod o gwpl maethu ond yn 
gorfod cymryd rhan mewn cyfweliadau sy’n canolbwyntio ar waith tan y bydd 
y plentyn yn ymadael â gofal.   
 
v) Lle mae gofalwr maeth sengl neu enwebedig rhwng lleoliadau, yna cyn 
belled ag y bônt yn dangos tystiolaeth o fwriad i barhau i faethu, caniateir 
iddynt gael cyfnod parhaus a di-dor o 8 wythnos i ganfod lleoliad arall, cyn y 
bydd gofynion llawn chwilio ac argaeledd am waith yn weithredol.  
 

5.  Yn ymarferol, sut y bydd hyn yn wahanol i’r hyn a ddigwydd ar hyn o 
bryd?  

 
a) Ein bwriad yw y bydd y newidiadau hyn yn creu sefyllfa fwy eglur a symlach – 
drwy drin pob gofalwr maeth mewn ffordd gyson.  Yn hanfodol, dylai’r gyfundrefn 
newydd leihau cymhlethdodau cyfredol, gan gael gwared â thriniaeth ddeuol a’r 
angen i ofalwyr maeth wneud cymhariaeth ‘gwell eich byd’ rhwng hawlio Credydau 
Treth Gwaith neu fudd-daliadau’r Adran Gwaith a Phensiynau. 
 
b) O dan Gredyd Cynhwysol, nid ydym yn bwriadu trin gofalwyr maeth fel naill ai 
hunangyflogedig neu’n gwneud gwaith proffidiol.  Mae’r darpariaethau hyn yn bodoli 
yn y gyfundrefn gyfredol er mwyn caniatáu i ofalwyr maeth gael yr hawl i fudd-
daliadau na fyddent fel arall yn gymwys ar eu cyfer (hynny yw, mae Credydau Treth 
Gwaith yn mynnu bod person mewn gwaith).  Gan fod Credyd Cynhwysol yn cael ei 
dalu ar sail incwm isel, p’un a bod yr hawlydd mewn gwaith neu’n ddi-waith, nid yw’n 
angenrheidiol mynd ymlaen â’r rheolau hyn. 
 
c) Dylai’r darpariaethau o dan Gredyd Cynhwysol hefyd osgoi gorfodi gofalwyr maeth 
sengl neu enwebedig i chwilio a bod ar gael am waith, pan fônt yn profi bylchau 
byrdymor rhwng lleoliadau neu tra eu bod yn aros am ddyfodiad plentyn maeth 
newydd.  O dan y gyfundrefn gyfredol, mae gofalwyr maeth sengl sy’n hawlio 
Cymhorthdal Incwm yn colli’u hawl cyn gynted ag y mae’u lleoliad maethu’n gorffen 
ac mae’n ofynnol iddynt chwilio a bod ar gael am waith er mwyn hawlio Lwfans 
Ceisio Gwaith.   
 
ch) Er y bydd y gyfundrefn yn symlach ac y bydd yn caniatáu hawddfreintiau priodol i 
ofalwyr maeth, bydd hefyd yn helpu gofalwyr maeth i ddatblygu tuag at 

hunangynhaliaeth.  Lle y bo amgylchiadau gofalwr maeth neu gwpl maethu yn 
caniatáu, disgwyliwn iddynt gymryd camau rhesymol i symud i waith. 
 
d) Felly, mewn Credyd Cynhwysol, ac eithrio mewn achosion eithriadol, byddwn yn 
mynnu bod gofalwyr maeth yn chwilio a bod ar gael am waith pan fo’u plentyn maeth 
ieuengaf yn cyrraedd 16 oed.  Ar hyn o bryd, gall gofalwyr maeth barhau i hawlio 
Credydau Treth Gwaith tan y bydd eu plentyn ieuengaf yn 18 oed. 
 
dd) Yn yr un modd, ac eithrio mewn achosion eithriadol, lle nad oes gan gwpl 
maethu enillion sylweddol o gyflogaeth, yna bydd un aelod o’r cwpl yn 
ddarostyngedig i amodoldeb.  Bydd hyn yn golygu gorfod chwilio a bod ar gael am 
waith.  Ar hyn o bryd, gall cwpl sy’n maethu ddewis cael eu trin fel hunangyflogedig 
ar sail eu cyfrifoldebau yn gofalu.  Gallant wedyn hawlio Credydau Treth Gwaith, ac 
ni fydd hi’n ofynnol i’r un aelod o’r cwpl fodloni gofynion sy’n gysylltiedig â gwaith. 

Sut y gall Y Rhwydwaith Maethu helpu  
 

Mae’r Rhwydwaith Maethu’n cynnig cyngor, gwybodaeth a chymorth.  Mae ein 
harbenigedd a’n gwybodaeth bob amser yn hollol gyfoes ac ar gael drwy’n llinellau 
cymorth, ein cyhoeddiadau, ein hyfforddiant a’n gwasanaethau ymgynghori hanfodol i 
aelodau.    
 
Cyngor: Gweler Llinell Faethu Cymru ar dudalen 6, uchod. 
 
Cymorth ac adnoddau 
 
Mae ein gwefan yn ffynhonnell hanfodol o wybodaeth, tra bod ein cymuned ar-lein yn 
dod â gofalwyr maeth ynghyd i gael cefnogaeth a chyngor gan gymheiriaid.  Gall 
aelodau fewngofnodi i rannu’u profiad ac i gael cyngor gan ofalwyr maeth eraill.  Mae 
ein cymuned ar-lein yn fan diogel a dibynadwy i drafod materion gofal maeth.  
thefosteringnetwork.org.uk 
 
Hyfforddiant a gwasanaeth ymgynghori 
 
Lle bynnag rydych yn eich gyrfa faethu, fel gofalwr maeth, gweithiwr cymdeithasol 
neu reolwr, mae gan Y Rhwydwaith Maethu ystod o hyfforddiant sydd wedi’i 
gynllunio i ddiwallu’ch anghenion datblygu.  Anfonwch e-bost, os gwelwch yn dda, at 
wales@fostering.net am fwy o wybodaeth. 
 
Manylion cysylltu 
Os hoffech fwy o wybodaeth, cysylltwch, os gwelwch yn dda, â: 
maria.boffey@fostering.net  
 
Y Rhwydwaith Maethu yng Nghymru  
33, Heol y Gadeirlan, Caerdydd CF11 9HB. 
 
Ffôn: 029 2044 0940  
E-bost: wales@fostering.net  
Gwefan: thefosteringnetwork.org.uk 

